
rājōvāca
svāyambhuvasyēha gurō vaṃśō’yaṃ vistarācchrutaḥ Á
yatra viśvasṛjāṃ sargō manūnanyānvadasva naḥ Á Á 1 Á Á

yatra yatra harērjanma karmāṇi ca mahīyasaḥ Á
gṛṇanti kavayō brahmaṃstāni nō vada śṛṇvatām Á Á 2 Á Á

yadyasminnantarē brahmanbhagavānviśvabhāvanaḥ Á
kṛtavānkurutē kartā hyatītē’nāgatē’dya vā Á Á 3 Á Á

ṛṣiruvāca
manavō’sminvyatītāḥ ṣaṭ kalpē svāyambhuvādayaḥ Á
ādyastē kathitō yatra dēvādīnāṃ ca sambhavaḥ Á Á 4 Á Á

ākūtyāṃ dēvahūtyāṃ ca duhitrōstasya vai manōḥ Á
dharmajñānōpadēśārthaṃ bhagavānputratāṃ gataḥ Á Á 5 Á Á

kṛtaṃ purā bhagavataḥ kapilasyānuvarṇitam Á
ākhyāsyē bhagavānyajñō yaccakāra kurūdvaha Á Á 6 Á Á

viraktaḥ kāmabhōgēṣu śatarūpāpatiḥ prabhuḥ Á
visṛjya rājyaṃ tapasē sabhāryō vanamāviśat Á Á 7 Á Á

sunandāyāṃ varṣaśataṃ padaikēna bhuvaṃ spṛśan Á
tapyamānastatō ghōramidamanvāha bhārata Á Á 8 Á Á

manuruvāca
yēna cētayatē viśvaṃ viśvaṃ cētayatē na yam Á
yō jāgarti śayānē’sminnāyaṃ taṃ vēda vēda saḥ Á Á 9 Á Á

ātmāvāsyamidaṃ viśvaṃ yat kiñcijjagatyāṃ jagat Á
tēna tyaktēna bhuñjīthā mā gṛdhaḥ kasyasviddhanam Á Á 10 Á Á

yaṃ na paśyati paśyantaṃ cakṣuryasya na riṣyati Á
taṃ bhūtanilayaṃ dēvaṃ suparṇamupadhāvata Á Á 11 Á Á

na yasyādyantau madhyaṃ ca svaḥ parō nāntaraṃ bahiḥ Á
viśvasyāmūni yad yasmād viśvaṃ ca tadṛtaṃ mahat Á Á 12 Á Á

sa viśvakāyaḥ puruhūta īśaḥ
satyaḥ svayañjyōtirajaḥ purāṇaḥ Á

dhattē’sya janmādyajayā’’tmaśaktyā
tāṃ vidyayōdasya nirīha āstē Á Á 13 Á Á

athāgrē ṛṣayaḥ karmāṇīhantē’karmahētavē Á
īhamānō hi puruṣaḥ prāyō’nīhāṃ prapadyatē Á Á 14 Á Á

īhatē bhagavānīśō na hi tatra viṣajjatē Á
ātmalābhēna pūrṇārthō nāvasīdanti yē’nu tam Á Á 15 Á Á

tamīhamānaṃ nirahaṅkṛtaṃ budhaṃ
nirāśiṣaṃ pūrṇamananyacōditam Á

nṝñchikṣayantaṃ nijavartmasaṃsthitaṃ
prabhuṃ prapadyē’khiladharmabhāvanam Á Á 16 Á Á

www.prapatti.com 2 Sunder Kidāmbi

śrīśuka uvāca
iti mantrōpaniṣadaṃ vyāharantaṃ samāhitam Á
dṛṣṭvāsurā yātudhānā jagdhumabhyadravan kṣudhā Á Á 17 Á Á

tāṃstathāvasitān vīkṣya yajñaḥ sarvagatō hariḥ Á
yāmaiḥ parivṛtō dēvairhatvāśāsat triviṣṭapam Á Á 18 Á Á

svārōciṣō dvitīyastu manuragnēḥ sutō’bhavat Á
dyumatsuṣēṇarōciṣmatpramukhāstasya cātmajāḥ Á Á 19 Á Á

tatrēndrō rōcanastvāsīd dēvāśca tuṣitādayaḥ Á
ūrjastambhādayaḥ sapta ṛṣayō brahmavādinaḥ Á Á 20 Á Á

ṛṣēstu vēdaśirasastuṣitā nāma patnyabhūt Á
tasyāṃ jajñē tatō dēvō vibhurityabhiviśrutaḥ Á Á 21 Á Á

aṣṭāśītisahasrāṇi munayō yē dhṛtavratāḥ Á
anvaśikṣanvrataṃ tasya kaumārabrahmacāriṇaḥ Á Á 22 Á Á

tṛtīya uttamō nāma priyavratasutō manuḥ Á
pavanaḥ sṛñjayō yajñahōtrādyāstatsutā nṛpa Á Á 23 Á Á

vasiṣṭhatanayāḥ sapta ṛṣayaḥ pramadādayaḥ Á
satyā vēdaśrutā bhadrā dēvā indrastu satyajit Á Á 24 Á Á

dharmasya sūnṛtāyāṃ tu bhagavānpuruṣōttamaḥ Á
satyasēna iti khyātō jātaḥ satyavrataiḥ saha Á Á 25 Á Á

sō’nṛtavrataduḥśīlānasatō yakṣarākṣasān Á
bhūtadruhō bhūtagaṇāṃstvavadhīt satyajitsakhaḥ Á Á 26 Á Á

www.prapatti.com 3 Sunder Kidāmbi



śrīmadbhāgavatamāhātmyam aṣṭamaskandhē prathamō’dhyāyaḥ

caturtha uttamabhrātā manurnāmnā ca tāmasaḥ Á
pṛthuḥ khyātirnaraḥ kēturityādyā daśa tatsutāḥ Á Á 27 Á Á

satyakā harayō vīrā dēvāstriśikha īśvaraḥ Á
jyōtirdhāmādayaḥ sapta ṛṣayastāmasē’ntarē Á Á 28 Á Á

dēvā vaidhṛtayō nāma vidhṛtēstanayā nṛpa Á
naṣṭāḥ kālēna yairvēdā vidhṛtāḥ svēna tējasā Á Á 29 Á Á

tatrāpi jajñē bhagavānhariṇyāṃ harimēdhasaḥ Á
harirityāhṛtō yēna gajēndrō mōcitō grahāt Á Á 30 Á Á

rājōvāca
bādarāyaṇa ētat tē śrōtumicchāmahē vayam Á
hariryathā gajapatiṃ grāhagrastamamūmucat Á Á 31 Á Á

tatkathā sumahat puṇyaṃ
dhanyaṃ svastyayanaṃ śubham Á

yatra yatrōttamaślōkō
bhagavāngīyatē hariḥ Á Á 32 Á Á

sūta uvāca
parīkṣitaivaṃ sa tu bādarāyaṇiḥ

prāyōpaviṣṭēna kathāsu cōditaḥ Á
uvāca viprāḥ pratinandya pārthivaṃ

mudā munīnāṃ sadasi sma śṛṇvatām Á Á 33 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

aṣṭamaskandhē manvantarānucaritē prathamō’dhyāyaḥ Á Á

